
      அறிமுகம்
ஆரியர்கள் ஏறத்தாழ ப�ொ.ஆ.மு. 1000 வாக்கில் 

கிழக்கு ந�ோக்கி இடம்பெயரத் த�ொடங்கினர். 
அவர்கள் கிழக்கு ந�ோக்கி நகர்ந்தப�ோது, அடர்ந்த 
காடுகளை எதிர்கொண்டார்கள். காடுகளைத் 
திருத்துவதில் இரும்பு முக்கியப் பங்காற்றியது. 
கங்கைச் சமவெளியின் வளம் செறிந்த மண்ணும் 
இரும்புக்கொழுமுனைகளின் பயன்பாடும் 
வேளாண் உற்பத்தியை மேம்படுத்தின. 
பானை வனைதல், மர வேலைகள், உல�ோக 
வேலைகள் ப�ோன்ற கைவினைப்பொருட்களின் 
உற்பத்தி அதிகரித்ததிலும் இரும்பு முக்கியப் 

பங்காற்றியுள்ளது. இவற்றின் விளைவாக 
நகரமயமாக்கத்துக்கு வழி ஏற்பட்டது. இதே 
காலகட்டத்தில் சமூகத்தில் பின்பற்றப்பட்ட 
வைதீகச் சடங்குகள், பழக்கவழக்கங்கள் 
ஆகியனவற்றின் மீது கேள்விகளை எழுப்பிய 
சந்தேகிக்கும் உணர்வுகள் த�ோன்றின. இவை 
புதிய கருத்தியல்களும் நம்பிக்கைகளும் த�ோன்ற 
வழிவகுத்தன. இவ்வாறு உருவான பல அவைதீக 
மதக்கோட்பாடுகளில் சமணம், ப�ௌத்தம் ஆகியன 
மக்களின் மனதைத் த�ொட்டன. இக்காலத்தின்போது 
உருவான பிராந்திய அடையாளங்கள், அவைதீக 
மதக்கோட்பாடுகள் ஆகியன குறித்து இப்பாடத்தில் 
காண்போம்.

பிரதேச முடியரசுகளின் த�ோற்றமும் 
புதிய மதப்பிரிவுகள் உருவாக்கமும்3

கற்றல் ந�ோக்கங்கள்
இப்பாடத்தின் மூலம் நாம் கீழ்க்கண்டவை குறித்த அறிவைப் பெறலாம்.
�	கங்கைச்சமவெளியை ந�ோக்கிய ஆரியர்களின் இடப்பெயர்ச்சி,  

இரும்புத் த�ொழில்நுட்பத்தின் பயன்பாடு
�	இரண்டாம் நகரமயமாதல்; மகாஜனபதங்களின் த�ோற்றம்
�	அரசியல் அமைப்பு மாற்றத்துடன் இணைந்த சமூக, ப�ொருளாதார மாறுதல்கள்
�	ப�ௌத்தம், சமணம், ஆசீவகம் ஆகியவை ஏற்படுத்திய அறிவுமலர்ச்சி, புதிய விழிப்புணர்வு
�	தமிழ்நாட்டில் உருவான அவைதீக மதக்கோட்பாடுகள்

இரும்புத்தொழில்நுட்பத்தின் தாக்கம்: பல்வேறு பார்வைகள்
�	தெற்கு பிகாரில் கிடைக்கும் இரும்புக் கனிமத்தைத் தேடி அடைந்து, அதன் மீது ஏக ப�ோகத்தினை 

நிலைநாட்டும் ந�ோக்குடன் இந்தோ-ஆரியர்கள் கிழக்கு ந�ோக்கி இடம்பெயர்ந்தார்கள். மகத அரசு 
அரசியல் மேலாதிக்கம் பெறுவதற்கு இரும்புத்தாது வளமே காரணமாக இருந்தது – டி.டி.க�ோசாம்பி

�	கங்கை வடிநீர்ப் பகுதியில் நிலப்பரப்பு வெகுவாக விரிவடைய இரும்புக்கோடரிகளும் 
இரும்புக்கலப்பைகளும் வழிவகுத்தன – ஆர்.எஸ்.சர்மா

�	காடுகள் அழிக்கப்படவும் உபரி வேளாண் உற்பத்தி ஏற்படவும் இரும்புக்கோடரிகளும் 
இரும்புக்கலப்பைகளும் காரணம் என்பது கட்டுக்கதை. ஏனெனில், 16, 17 ஆம் நூற்றாண்டு வரைகூட 
கங்கைச்சமவெளி அடர்ந்த வனப்பகுதியாகவே இருந்தது – மக்கன் லால்

�	கங்கைப்பகுதியின் காடுகள் நெருப்பின் மூலமாகவும் அழிக்கப்பட்டிருக்கலாம் – ஏ.க�ோஷ், நிஹரஞ்சன் ரே 

